
УДК: 677.021 

ПАХТАНИ ҒАРАМЛАШДАН ОЛДИН ТОЗАЛАШ УСКУНАСИНИ ИШЛАБ ЧИҚИШ 

Джамолов Р.К., Абдуллаев К.Ю., Бобомуродов М.Р., Қаршиев Б.Э., Абдиҳамидов Н.У. 

Термиз муҳандислик-технология институти. 
Аннотaтсия. Мақолада пахта қабул қилиш вақтида ғарамлашдан олдин уни пассив ифлосликлардан 

ва майда тошлардан тозалашнинг афзалликлари бўйича таҳлиллар келтирилган бўлиб, пахтани қабул қилиш 

узатиш қурилмаси ХПП нинг конструкциясига қўшимча тозалаш ускунаси билан жиҳозлаб пахтани 

тозалашни амалга ошириш таклифлари берилган. 

Калит сўзлар:  тозалаш, ХПП қурилмаси, ғарам, пахта, қабул қилиш, роликли, майда тошлар. 

 

РАЗРАБОТКА ОБОРУДОВАНИЯ ДЛЯ ОЧИСТКИ ХЛОПКА ПЕРЕД 

БУНТОВАНИЕМ 

Джамолов Р.К., Абдуллаев К.Ю., Бобомуродов М.Р., Қаршиев Б.Э., Абдиҳамидов Н.У. 

Термезский инженерно-технологический институт. 
Аннотaтсия. В статье проанализированы преимущества очистки хлопка от пассивных сорных 

примесей и мелких камней перед бунтованием хлопка, а также предложена очистка хлопка за счет оснащения 

конструкции хлопкоприемного перегрузочного устройства ХПП дополнительным очистительным 

оборудованием. 

Ключевые слова: очистка, устройство ХПП, бунт, хлопок, приемка, ролик, мелкие камни. 

DEVELOPMENT OF EQUIPMENT FOR CLEANING COTTON BEFORE 

GAINING 

Djamolov R.K., Abdullaev K.Yu., Bobomurodov M.R., Qarshiev B.E., Abdihamidov N.U. 

Termez institute of engineering and technology. 
Abstract. The article analyzes the advantages of cleaning cotton from passive dirt and small stones before 

ginning, and offers to clean cotton by equipping the construction of the cotton receiving transfer device XPP with 

additional cleaning equipment. 

Key words: cleaning, XPP device, garam, cotton, receiving, roller, small stones. 

 

Пахта-тўқимачилик кластерларида пахта хом ашёсини ишлаб чиқаришни 

такомиллаштириш пахта тозалаш саноати учун илмий-техника тараққиёти асосида хом 

ашёни ўз вақтида қабул қилиш, сақлаш ва сифатли қайта ишлаш вазифасини қўймоқда. 

Пахта хом ашёсини етиштириш, йиғиш, сақлаш ва қайта ишлаш технологиясида 

кўплаб муаммолар мавжуд. Улардан бири пахтани сақлашга тайёрлашдир.  

Пахта етиштиришнинг интенсивлаштириш ва унга боғлиқ бўлган илмий-техникавий 

тараққиёт вазифалари билан пахтани қабул қилиш ва сақлашдаги технологиялар 

оптималлаштирилмаган.  

Ғарамларни шакллантириш жараёнида зарур бўлган бўлинмалардан бири, хусусан, 

контейнерларсиз ташилган пахта хом ашёсини қабул қилиш ва кейинги транспорт 

воситаларига (КЛП-650, ТЛХ-18) етказиб бериш учун мўлжалланган мобил қабул қилиш-

узатиш қурилмалари бўлиб, ғарам ёки омборларга пахтани юклашни таъминлайди.  

Пахтани ғарамлашда уни сақлашга тайёрлаш билан ишлаб чиқиладиган тола 

маҳсулотининг сифат кўрсаткичларини сақлаб қолишга эришилади, бунда асосан қабул 

қилиш узатиш қурилмалари ХПП ва ПЛ ларнинг конструкцияларига енгил ўзгартиришлар 

киритилиши билан пахтани дастлабки тозалашни амалга ошириш мумкин. 

 Пахтани қабул қилиш узатиш қурилмаларининг конструкцияларини 

такомиллаштириш билан, асосан, Г.А.Тихомиров, Ш. Алакбаров, С. Мусаев, А.Н. Нуралиев, 

В.А. Вебер, А.Д.Сапон, Э.Рахимов, Х.Аюбджанов, Л.Ф.Трошин, Н.Каримов, Р.Муродов, 

Х.Ахмедходжаев, Г.Катаев, П.Н.Бородин, Т.Н.Коробельникова ва бошқалар шуғулланиб бир 

қанча ютуқларга эришилганлигига қарамасдан пахтани ғарамлашдан олдин майда тош ва 

ифлосликлардан тозалаш тўлиқ амалга оширилмаган. 

Н.Каримов, Р.Муродов, Х.Aхмедхўжаев [1] лар қабул қилиш қурилмаларига қўшимча 

тозалаш мосламалари ўрнатмасдан ғарамлашга узатилаётган пахта таркибига пассив кучсиз 

боғланган бегона ифлос аралашмаларининг чиқишини ўргандилар. Бунинг учун пахта хом 

ашёси қия конвейердан ўтказилганда пахтани лентага ташлаш вақтида қурилманинг бош 

қисмига тешикли тўр ўрнатиб, бункерга ифлосликларни йиғишни ташкил этган, лекин 

пахтанинг ҳаракати давомида аэродинамик жараёнлар таъсирида майда ифлосликларнинг 

учишини ва пахтага қайта қўшилишини хисобга олинмаган. 

Л.Хабибулаев, Х.Т.Ахмедходжаев [2] ларнинг кейинги ишларида вентилятор ўрнатиб, 

ифлосликларни камерадан сўриш таклиф этилган. Ғарамлашдан олдин пахта таркибидаги 

майда ифлосликларни тозалаш учун қозиқли барабанлардан ташкил топган қия тозалаш 

секциясини [3], осилган секциялар таклиф этилган [4], кўпгина ишларда қозиқли барабанлар 

ишлатилган бўлса-да қурилманинг иш унумдорлигини эътиборга олинмаган. 

Г.Катаев [5] ускунанинг иш унумдорлигини ошириш мақсадида ПЛA типидаги 

мавжуд қабул қилувчи қурилмага қўшимча лентали конвейер-таъминловчи платформа – ТП 

тайёрлади. Aммо юритувчиси билан катта умумий ўлчамларга эга бўлган ушбу қурилма 

техник хизмат кўрсатишда ноқулай ва ишлаб чиқаришда кенг қўлланилмаган.   

Пахта хом ашёсини ғарамлаш жараёнидан олдин ҳар хил ифлосликлардан тозалаш 

технологиясини амалга ошириш учун пахта тозалаш саноатида турли типлардаги қурилмалар 

қўлланилган, булардан пахтани майда ва йирик ифлосликлардан тозалаш ускунасини (1-

расм) мисол келтириш мумкин [6]. Ушбу тозалаш ускунаси пахта ҳаракати йўналиши бўйлаб 

бир чизиқда жойлашган қозиқли ва аррачали тозалаш барабанлардан иборат бўлиб, унда 

пахта майда ва йирик ифлосликлардан тозаланади. Ушбу ускунада тозалаш жараёнини 

амалга ошириш мумкин, лекин пахтани қабул қилиш жараёнида уни тозалаш учун 

ускунанинг иш унумдорлиги етарли бўлмайди ва ускунани ХПП қабул қилиш қурилмалар 

тизимига қўшиш мумкин эмаслиги сабабли ғарамлашдан олдин тозалаш технологиясини 

амалга ошириб бўлмайди.  

 
1-расм. Пахтани ифлосликлардан тозалаш ускунаси. 1-ғилдирак, 2-қурилма асоси, 3-

йиғувчи лента, 4-ролик, 5-тўрли юза,  6-қозиқли барабан, 7-парракли таъминлагич, 8-пахта 

қабул қилувчи бункер, 9- аррали барабан, 10-қобурғали панжара, 11-чўткали барабан, 12-

тозаланган пахта қувури, 13-чўткали барабан, 14-аррали барабан, 15-қобирғали панжара. 

 

Бородин П.Н [7] томонидан олиб борилган тадқиқотларда намлиги ва ифлослиги 

юқори пахталарни сақлашдан олдин тозалаш технологияси таклиф этилган (2-расм). 

 

2-расм. Пахта хом ашёсини юқори намлик ва ифлосликлардан тозалаш учун 

мобил ускуналар мажмуаси схемаси. 1-ХПП русумли қабул қилиш қурилмаси, 2 - оғир 

аралашмалар тутгичи, 3 - қувур, 4 - сепаратор СС-15М, 5 - ВЦ-10 вентилятор, 6 - шахта, 7 

– майда ифлосликларни тозалагич, 8 - ёпиқ тарнов, 9 – йирик ифлосликларни тозалагич, 10 – 

элеватор. 

Бунда пахта тозалаш технологик ускуналари ХПП русумли пахтани қабул қилиш 

қурилмасига жойлаштирилган, лекин қурилмани ҳаракатга келтиришда унинг массаси 

туфайли ҳаракатга келтириш ва тозалагичларнинг иш унумдорлиги камлиги сабабли пахтани 

қабул қилиш вақтида ишлатиб бўлмаслиги каби камчиликлари борлиги учун ишлаб 

чиқаришга жорий этилмаган. Пахтани ғарамлашдан олдин ифлосликлардан дастлабки 

тозалашнинг амалга оширилиши пахтани узоқ вақт сақлашда сифат кўрсаткичларининг 

бузилишини олди олинади, чунки ифлосликлар таркибидаги намликлар пахта толасига 

ёпишиб, толанинг намлигининг ошишига олиб келиб, ўз-ўзидан қизиши мумкин, майда 

ифлосликлар эса зичланган пахтада вақт ўтиши билан тола ичига чўқурроқ кириши мумкин 

ва кейинги босқич тозалаш жараёнини қийинлаштириб, тола маҳсулотининг сифатига таъсир 

этиши мумкин. 

Юқорида келтирилган камчиликларни камайтириш учун пахтани қабул қилиш-узатиш 

қурилмалари ХПП, ПЛ ларнинг иш унумдорлигига мос келадиган, пахта таркибидаги майда 

тош ва пассив ифлосликлардан дастлабки тозалаш учун ролик механизмли ускуна схемаси 

ишлаб чиқилди ва ихтиро учун интеллектуал мулк агентлигига талабнома топширилди. 

Аннотация. Агросаноат комплекси қишлоқ хўжалик ишчиларининг меҳнат шароитлари таҳлили, 

